
Musiba dikkal na kér Elimeleg

1 Ba njiit ya daan atte faloo ca Israyil™, jamono
jooju dafa amoon xiif ca réew ma. Jenn waay
bayyikoo Betleyem ca diiwaanu Yuda, and ak
soxnaam ak fiaari doomam yu goor, fiu toxuji ca

réewum Mowabt. 2 Waa ja Elimeleg la tuddoon,
soxnaam di Nawmi, fiaari doomam yu géor ya
di Malon ak Kilyon. Ay Efrateen lafiu, cosaanoo
Betleyem ca Yuda. Nu agsi ca réewum Mowab,
daldi sanc foofa.

3 Gannaaw gi Elimeleg jékkéri Nawmi faatu,
Nawmi des ak fiaari doomam yu géor. 4 Noofiu
mujj jél ay jigéeni Mowab soxna; kenn ka di
Orpa, ka ca des di Ruut. Ba fiu nekkee foofa lu
tollu ci fukki at, > ioom fiaar fioofiu di Malon ak
Kilyon faatu fioom it, jigéen ja fiakk noonu fHaari
doomam ak jékkéram. Mu des moom kenn.

Ruut topp na Nawmi
6 Ba loolu amee Nawmi fabu, mook goroom ya,
ngir joge réew ma. Booba fekk na mu dégge ca
Mowab ne Aji Sax ji xettli na fiofiam, ba may leen
ab dund. 7 Ma ngay joge fa mu dékkoon, and ak
fNaari goroom ya, fiu tegu ca yoon wa, jém Yuda.
8 Ci biir loolu mu wax ak fiaari goroom, ne
leen: «Demleen kay, fiibbileen, ku nekk sa kér

%

1:1 1.1 Booba buur amagul woon ca Israyil. T11 11
réewum Mowab ak réewum Israyil fioo feggoo woon, waaye seen
diggante neexul woon.

yaay. Yal naleen Aji Sax ji baaxe, na ngeen baaxe
woon fii wuutu, te baaxe ma, man itam. ° Yal na
Aji Sax ji may ku nekk ci yeen jamm ca kér jékkér
ja muy amaat.» Ci kaw loolu mu féon leen, fiu
ne yikkét jooyoo. 10 Nu ne ko: «Déet, yaw kay
lanuy andal dem ca say bokk.»

11 Mu ne leen: «Nibbileen ngalla, doom,
lu ngeen di and ak man doye? Ndax dama
leena manatee jural ay jékkér ci sama biir bii?
12 Nibbileen rikk doom, demleen, ngir man
damay mag, ba wees séy; te su ma ci dese woon
yaakaar it, guddig tey jil sax su ma ci séyoon, jur
ciy doom, 13 mbaa dingeen leen mana xaar, ba
fiu magg? Xanaa dungeen toog, bafia séy ndax
noom? Déedéet, doom. Maa leen épp naqar,
man mi Aji Sax ji nattoo nii.»

14 Nu dellu ne yikkét, di jooyoo. Orpa féon
goroom, taggtook moom, Ruut nag moom lan-
gaamu ko rekk. 15 Mu ne ko: «Gis nga sa
wujju peccorgo waa ngay fibbi cay bokkam aki
yallaam. Andal ak moom fibbi kay!» 16 Mu ne
ko: «Bu ma sofifi mukk ci loolu, duma la wacc,
duma la déddu. Foo jém, fa laa jém; foo dal, fa
laay dal; say bokk di saay bokk; sa Yalla di sama
Yalla. 17 Foo deeye it, ma deeye fa, fiu denc ma
fa. Yal na ma Aji Sax ji teg mbugal mu géna tar,
ndegam lenn lu moy dee taggale na maak yaw.»
18 Nawmi nag gis ni Ruut dogoo ci and ak moom,
ba tax sofifiatu ko. 19 Ba mu ko defee fiu and
foom fhaar, ba agg Betleyem.

Naka lafiu agg Betleyem, dékk ba bépp ne kér-
kér, ne képp ndax ioom. Jigéen fia naa: «Xanaa

kii kay du Nawmi?» 20 Mu ne leen: «Buleen ma
ne Nawmi (mu firi Boroom mbégte mi), neleen
ma Mara (mu firi Boroom naqgar wi), ndax Aji
Man ji da maa teg nagar wu réya réy. 21 Maa
demoon ak loxo yu ne gadd, Aji Sax ji délloosi
maak loxoy neen. Kon lu ngeen may wooye
Nawmi doye, te Aji Sax ji atte ma fiakkal? Ndax
kat Aji Man ji ci njagare la ma tabbal!»

22 Noonu la Nawmi jégee Mowab, fibbsi,
and ak Ruut, gorob Mowabeenam ba. Nu agsi
Betleyem, fekk ngoobum lors ma di tambali.

2

Ruut gis na ku ko baaxe

I Nawmi nag amoon na wollérey jékkéram, di
goor gu fiuy wax Bowas, bokk ci langu Elimeleg,
di ku am daraja.

2 Mu am bés Ruut, ndawas Mowab sa, ne
Nawmi: «Tee maa dem tool, ndax ma gis boog
ku ma laaye biir, ma mana foraatu gub yu des ca
gannaawam?» Mu ne ko: «Waaw, demal, doom.»
3 Mu dem ca tool ya, topp fiay géob, di foraatu.
Yalla-woo-yalla, tool booba di toolu Bowas ma
bokk ak Elimeleg.

4 Nes tuut Bowas ne jalafi, joge Betleyem. Mu
nuyook flay goob ne leen: «Jaagéenjéf waay,
yal na Aji Sax ji and ak yeen.» Nu fey ko ne
ko: «Jaajéf sa wall, yal na la Aji Sax ji barkeel.»
> Mu laaj ka jiite ngéob ma, ne ko: «Ndaw sii fu
mu bokk?» 6 Mu ne ko: «Mooy waa Mowab, ba
Nawmi andal, jdge Mowab, fiibbsi. 7 Dafa fiaan
fiu may ko, mu topp ci fiiy géob, ba saatu ci gub

yi fiu rotle. Ci suba la fiew di liggeéey ba négeni;
noppluwul lu moy diir bu gatt ci mbaar mi.»

8 Bowas nag ne Ruut: «Doom, ma ne, bul
saatuji ci beneen tool bu dul bii. Bul wees fii.
Toogal fii ci samay surga yu jigéen. 9 Xoolal bu
baax fi xale yu gdor yiy goéob, te nga topp fa
jigéen fni. Dinaa wax xale yu goor yi ne leen
bufiu la sonal. Soo maree, demal naan ca njaq
ya goor i duy.»

10 Naka la wax loolu, mu sujjéot, dépp jéém
fa suuf, ne ko: «Xanaa su la neexoon de,
doo ma nemmiku sax, ndax ab doxandéem laa,
waxatuma nga di ma laaye nii biir!» 11 Mu ne ko:
«Dégg naa bu baax li nga defal sa goro lépp, te
fekk sa jékkér faatu, ak ni nga wone gannaaw sa
ndey ak sa baay ak sa réewum cosaan, ba néw

dékksi ci biir xeet woo xamuloon démb ak békk-
démb. 12 Yal na la Aji Sax ji fey sa jéf. Aji Sax ji

Yallay Israyil, ji nga laqusi ci kiiraayam, yal na
la yool, ba mu mat sékk.»

13 Ruut ne ko: «Teral nga ma de, sang bi. Yaa
ngi may laaye biir, ndaxte défal nga ma, wax ma
lu seral sama xol, te moona say surga yu jigéen
yi sax a ma gén.»

14 Ba afi jotee, Bowas ne Ruut: «Kaay, sakk ci
mburu mi ak fieex mi.» Mu daldi toog, feggook
Nay goob; Bowas may ko mbool, mu lekk ba suur,
ba desal.

15 Naka la jog, di saatuji, mu sant ay surgaam,
ne leen: «Bu doon for ci biir sabaar yi sax,

buleen ko fiakke kersa. 16 Roccil-leen koo roccil
ci takk yi, bayyi ko mu for, te buleen ko gédd.»

17 Ba loolu amee, Ruut di for ba ngoon jot, mu
bacc la mu for ci peppum lors, mu fees saaku bu
ndaw. 18 Mu yébbu ko ba ca dékk ba, goroom
gis la mu for, mu daldi yebbi la desoon ca afiam,
jox ko. 19 Goro ba ne ko: «Foo fore lii 1épp tey?
Ban tool nga doon liggéeye sax? Ki la nemmikoo
nii de, yal na barkeel!» Ruut nag wax goroom ka
mu doon liggéeye toolam, ne ko: «Ka ma doon
liggéeye toolam de, Bowas lafiu koy wax.»

20 Nawmi ne Ruut: «Yal na Aji Sax ji barkeel
Bowas, moom mi saxoo samm ngoram diggan-
teem ak nit, muy dund ak mu dee!» Mu teg ca
ne ko: «Kooku ku nu jege la; bokk na ci fii am
safi-safiu jotaat™ nu.» 21 Ruut ndawas Mowab
sa ne: «Moom de da ma ne sax, ma topp ciy
surgaam, ba ngéobam mépp daj.» 22 Mu ne
ko: «Waaw kay, doom, toppal ci surgay Bowas
yu jigéen rekk, bala fiu laa soxore ci beneen
tool.» 23 Noonu la Ruut ande ak surgay Bowas yu
jigéen, topp ci ioom di for, ba keroog ngéobum
lors baak bele ba, 1épp jeex. Mu toog nag ak
goroom.

3

Ruut gise na ak Bowas
1 Gannaaw gi Nawmi, gorob Ruut ba, dafa wax
Ruut ne ko: «<Doom, tee ma laa sakkal fooy ame
jamm, nga féete fa? 2 Bowas mii nga nekkoon aki

* 2:20 220 jotaat: bu gdéor masaana dee te amul doom,
mbokkam mi ko géna jege mooy jél jabaram, ngir jural ko ku
ko donn. Kooku mooy jotaat suufi mbokkam mi dee, jénd ko,
ngir alal ji des ci biiri bokkam.



Ruut 3:3 vi Ruut 3:13

surgaam yu jigéen, du mbokk lenge la? Guddig
tey jil kat Bowas dina jériji peppum lors ca dagga
ja. 3Kon nag sangul, solu ba jekk, xeefiu, dem ca
dagga ja. Bu ko feefiu nag te lekkul, ba naan ba
noppi. 4 Bu demee ba tédd, nanga nemmiku fa
mu tédd. Su ko defee nga agg ba foofa, muri fa
féeteek tank ya, tédd. Moom dina la xamal li
nga wara def.» > Mu ne ko: «Baax na, loolu rekk
laay def.»

6 Ba mu ko defee mu dem ca dagga ja, daldi def
la ko goroom wax lépp. 7 Bowas lekk, naan ba
xolam sedd, doora dem tédd ca peggub jalu pepp
ba. Ruut jegesi ndank, muri fa féeteek tank vyi,
tédd.

8 Nu dem ba xaaju guddi, goor gi jekki ne bérét,
toog, yem ci ndaw si tédd fi féeteeki tankam.
9 Mu ne: «Kii ku mu?» Mu ne: «Man a Ruut,
sang bi. Yiire ma sa mbubb, ndax mbokk nga, te
safi nga maa jotaat.»

10 Mu ne ko: «Yal nala Aji Sax ji barkeel, doom!
Jiwati nga bokk gi ngor lu génatee rafet. Ndax
su la neexoon, nga topp ci xale yu gdor yi, iu am
ak fiu nakk. 11 Léegi nag neel tekk rekk, doom.
Loolu nga fiaan lépp, dinaa la ko defal, ndax waa
dékk bi bépp xam nafiu ne jigéen ju jambaare
nga. 12 Da di nag, dégg la sax, mbokk laa mu la
mana jotaat, waaye meneen mbokk mu la mana
jotaat a ngi fi, te moo ma ci géna yey. 13 Dangay
fanaan fii. Bu éllégee, su fekkee ne nangu naa
def warugaram ci yaw, na ko def, baax na. Su
nanguwul nag, dogu naa ci Aji Sax ji, Kiy Dund,
man dinaa ko def. Téddal fii rekk, ba éllég.»

14 Ba loolu amee mu tédd fa féeteek tanki
Bowas, ba njél jot, mu jog balaa waxtu wu

nit mana xammi moroomam. _Booba Bowas
bugguloon fiu xam ne ndaw si fiéw na ci dagga

ji. 15Mu ne ko: «Tallalal malaan mi nga sangoo,
te téye ko bu baax.» Mu tallal malaan ma, mu
sotti ca juréom benni natti peppum lors, yen ko
ko, doora dem ca dékk ba™.

16 Naka la agg ca goroom Nawmi, mu ne Kko:
«Doom, koo doon nag?!» Ruut nettali ko na géor
gi def ak moom yépp, 17 daldi cay teg ne ko:
«Juréom benni natti lors yii, moo ma ko may, ne
ma duma dellu loxoy neen ca sama goro.» 18 Mu
ne ko: «Yaw kay neel tekk fii rekk, doom, ba xam
nu mbir miy mujje. Waa jii du toog te topptoowul
mbir mii tey, ba mu leer.»

4

Bowas lal na pexe

1 Ci biir loolu Bowas dem ba ca bunt dékk ba™,
toog fa. Noonu rekk mbokk ma mu waxoon ne
su dee jotaat, moo ko ci géna yey, daldi fay jaare.
Mu woo ko ne ko: «Diwoo, kaay fii, toog tuuti.»
Mu dikk, toog. 2 Bowas woo fukki magi dékk ba,
ne leen: «Toogleen.» Nu toog.

3 Mu wax ak mbokk ma yeyoo safi-safiu jotaat
ba, ne ko: «Ab laccu suuf bu sunu mbokk
Elimeleg moomoon la, Nawmi di ko jaay. Mooy
ka jége réewum Mowab, fiibbsi. 4 Man nag

* 3:15 3.15 Manees naa dégge nii itam: yen ko ko, mu fiibbi ca

dékkba. © 4:1 4.1 ca bunt dékk ba booy duggsi, fa la pénc ma
nekkoon.

dama noon war naa la koo yegge, te laaj la ndax
danga koy jénd ci kanam magi dékk bi ak fii fi
toog. Soo béggee def sa warugaru jotaat, jéndal.
Soo buggul, wax ma, ma xam. Ndax kat kenn
génu la cee yey, te maa topp ci yaw.» Mu ne
ko: «Damay jénd kay!» 5 Mu ne ko: «Aa bés
boo jéndee suuf si ci Nawmi nag, yaay denc
Ruut ndawas Mowabeen, sa doon soxnas ndem-
si-yalla si, ndax nga mana lawal askanam, ba du
fey, boole ci sammal leen seen alal.» ¢ Mu ne:
«Kon de duma mana def sama warugar, ndax

sama alal a ciy yaqoof. Fabal boog sama safi-
safiu jotaat, ndax duma ko mana jarifioo.»

7Booba Israyil, jamono yu jékk yooya, mbirum
njéndum jotaat mbaa ag weccoo, la fiu ko baaxoo
dogale ci diggante nit ak moroom ma, nii la: kii
day summi dallam, jox kee. Noonu lees daan
yoonale ag jéflante ca Israyil. 8 Moo tax ba
boroom safi-safiu jotaat ba waxee Bowas, ne ko:
«Jénd ko yaw,» dafa daldi summi dallam, dogale
ko mbir ma.

9 Ba mu ko defee Bowas wax ak mag fia ak
fieneen fia fiépp, ne leen: «Seedeleen bésub tey
ne jénd naa ci Nawmi mboolem alalu Elimeleg
ak mboolem alalu Kilyon ak Malon, 10 boole ci
Ruut, ndawas Mowab, sa doon soxnas Malon,
muy sama soxna. Su ko defee ma mana lawal
askanam, ba du fey, boole ci sammal leen seen

T 4:6 4.6 Suwaa ji defoon warugaru jotaatam, ba denc Ruut,
kon moom mooy yor Nawmi ak Ruut ak doom ju fiu am ci séy bi,
te it ay doomi boppam dufiu donn suufas Elimeleg. Doom ji muy
am ak Ruut moo koy donn. Loolu moo doon aaday banni Israyil.

alal, ba turu Elimeleg du réer ci biiri bokkam te
du raaf ci limeefu dékk bi. Yeena ko seede bésub
tey ji1.»

11 Waa pénc ma mépp ak mag fia nag ne Kko:
«Noo ko seede. Yal na Aji Sax ji def ndaw siy

séysi sa kér, mel ni Rasel ak Leyaf, fioom fiaar
fi giir waa kér Israyil gépp. Yal nanga tekki ci
digg Efrata te amu tur ci Betleyem. 12 Njaboot gu
la Aji Sax jiy may ci ndaw sii, yal na fiu lawal saw
askan, ba mu mel ni askanu Peres, ma Tamar am
ak Yuda.»

Yalla barkeel na séy ba

13 Ba mu ko defee Bowas jél Ruut. Gannaaw
gi mu dékkoo ko; Aji Sax ji may ko mu émb, ba
mujj am doom ju goor. 14Jigéen fia ne Nawmi:
«Sant Aji Sax ji, moom mi la xafiul mbokk mu
la jotaat nii tey! Yal na xale bi di ku amu tur ci
Israyil gépp. 15 Dina la leqli, dimbali la keroog
ba ngay mag, ndax sa goro bi la bégg te dagal la
juréom fiaari doom yu goor, moo ko jur.»

16 Nawmi nag fab xale bi, taf ko ci dénnam.
Gannaaw loolu moo ko doon topptoo. 17 Jigéeni
gox ba nag naa: «Waay waay Nawmi am na
doom ju géor!» Nu tudde xale bi Obedd. Obedd
moo jur Yese, miy baayu Daawuda.

18 Kon lii mooy askanu PeresS ci wallu gefio:
Peres moo jur Esron, 19 Esron, Ram; Ram,
Aminadab; 20 Aminadab, Nason; Nason, Salma;
21 Salma, Bowas; Bowas, Obedd; 22 Obedd, Yese;
Yese, Daawuda.

I 4:11 4.11 Rasel ak Leya fiooy doon soxnay Yanqooba. § 4:18
4.18 Peres taawu Yuda la, di sétu Yangodoba.

